
O‘SMIRLARDA

KOPING XULQ-ATVOR
SHAKLLANISHIDA OTA-ONA
VA FARZAND O‘RTASIDAGI
MUNOSABATLARNING
PSIXOLOGIK XUSUSIYATLARI

Yarmatova Sanobar Jo‘rayevna
Aniq va ijtimoiy fanlar universiteti magistranti

Annotatsiya: Mazkur magolada o‘smirlik davrida koping xulg-atvorining shakllanishida ota-ona va farzand o‘rtasidagi
munosabatlarning psixologik xususiyatlari tizimli ravishda tahlil qilingan. Oilaviy munosabatlarning tarixiy-madaniy evo-
lyutsiyasi, zamonaviy o‘zbek oilalaridagi o‘ziga xos jihatlar hamda turli tarbiya uslublarining (avtoritar, liberal, demokratik
va aralash) o‘smir psixikasiga ta’siri ilmiy asosda yoritilgan. Shuningdek, O‘zbekiston Respublikasi Oila kodeksida belgi-
langan me’yorlarning bola shaxsiy rivojlanishidagi psixologik ahamiyati ochib berilgan. Tadgiqot natijalari shuni ko‘rsata-
diki, ota-ona bilan sog‘lom, demokratik va emotsional jihatdan qo‘llab-quvvatlovchi munosabatlar o‘smirlarda konstruktiv
koping strategiyalarining shakllanishiga xizmat giladi, nosog‘lom yoki nomuvozanatli munosabatlar esa dezadaptiv xulg-
atvor mexanizmlarini kuchaytirishi mumekin.

o‘smirlik davri, koping xulg-atvori, oilaviy munosabatlar, tarbiya uslublari, psixologik rivojlanish, ota-ona va
farzand munosabatlari, emotsional qo‘llab-quvvatlash, ijtimoiylashuv.

Abstract: This article provides a systematic analysis of the psychological characteristics of parent—child relationships in
the formation of coping behavior among adolescents. It examines the historical and cultural evolution of family relation-
ships, the specific features of modern Uzbek families, and the impact of different parenting styles (authoritarian, permis-
sive, democratic, and mixed) on adolescent psychological development. Special attention is given to the psychological
significance of legal norms defined in the Family Code of the Republic of Uzbekistan in ensuring a child’s well-being. The
findings indicate that supportive, democratic, and emotionally responsive family relationships promote the development
of adaptive coping strategies, whereas inconsistent or dysfunctional relationships may contribute to maladaptive coping
mechanisms.

adolescence, coping behavior, family relationships, parenting styles, psychological development, parent—
child interaction, emotional support, socialization.

AHHOTauwusA: B gaHHOM cTaTbe CUCTEMHO NPOaHanNM3npoBaHbl NCUXONornyeckne 0COOEHHOCTM B3aMMOOTHOLLIEHUI mMexay
poauTensaMn n 4eTbMn B hOPMUPOBAHMUM KOMUHI-NOBEAEHUS Y NOAPOCTKOB. PaccmatpuBatotca NCTOPUKO-KYIbTYpPHbIE
TpaHcopMauun ceMerHbIX OTHOLLEHUN, crneundgurka coBpeMEHHbIX y369KCKVIX cemMen, a Takke BIIMSHUE pPasfivyHbIX
CTUNEeNn BOCMUTaHMUSA (aBTOpVITapHOI'O, nMGepaanoro, OEeMOKpaTn4eckoro un CMeLuaHHOFO) Ha MNCuUxXmn4yeckoe passutune
NnogpOCTKOB. Ocoboe BHUMaHue yoeneHo ncuxonorn4eckomy 3Ha4eHuo HOpM, 3aerI'IJ'IéHHbIX B CemelriHOM Kopekce
PeCI'Iy6J'IVIKVI Y3bekncrtaH, B obecrneyeHnn 6narononquoro pa3BuUTUA JNINYHOCTU peGéHKa. PeSyJ'IbTaTbI ncecnenosaHmnaA
NOKa3bIBaKT, YTO KOHCTPYKTUBHbIE, 3MOLUMOHaNbHO nogaep>usarowne n 4eMOoKpaTtnyHblie OTHOLWEHNA B CEMbe crnoco6-
CTBYIOT (hOPMUPOBaHNIO adanTMBHbIX KOMUHI-CTpaTerMn, Torga Kak AUCrapMOHUYHbIE OTHOLLEHUS MOTyT NpMBOAUTL K
pasBUTUIO Ae3adanTUBHbBIX MOLEeNen NnoBeaeHus.

NoOAPOCTKOBbIV BO3PACT, KOMUHI-NOBEAEHNE, CEMENHbLIE OTHOLLEHWUS, CTUIN BOCMUTAHWS, NMCUXOMNOr-
Yeckoe pasBUTUE, B3aNMOOTHOLLEHMWS] poauTenei u AeTel, SMoLUMOHanbHas Nogaepkka, coumanmsaums.

Oila jamiyatning eng muhim ijtimoiy bo‘g‘ini bo'lib, inson kamoloti va tarbiyasining boshlang‘ich maskani
hisoblanadi. Oila va nikohning shakllanishiga ta’sir etuvchi muhim omillardan biri, aynigsa bizning ijti-
moiy-madaniy sharoitimizda, farzand tug'ilishi bilan bog'liqdir. Farzandsiz er-xotin munosabatlarini, umuman
olganda, oilaviy tizimni to'liq tasavvur qilish giyin. Oila poydevorini tashkil etuvchi asosiy tayanchlar ota va ona
bo‘lib, ularning o‘zaro hurmati, sadogati, sabr-togati va ma’naviy pokligi farzand tarbiyasi hamda oilaning barga-
rorligida hal qiluvchi ahamiyat kasb etadi.

llmiy manbalar shuni ko‘rsatadiki, insoniyat tarixida ota-ona va farzand o‘rtasidagi munosabatlar muayyan
bosqichlar va rivojlanish gonuniyatlarini bosib o‘tgan. Tarixiy tahlillar shundan dalolat beradiki, dastlabki davr-
larda ota-onaning bolaga nisbatan munosabati ko‘proq egalik va hukmronlik xarakteriga ega bo‘lgan bo‘lsa,
vaqt o'tishi bilan bu munosabatlar asta-sekin insonparvarlik yo‘nalishiga o‘zgarib borgan. Ya'ni bolaga nisbatan
munosabat uning ehtiyojlari bilan hisoblashish, individual xususiyatlarini inobatga olish hamda unga keng
gamrovli g‘amxo'rlik ko‘rsatish darajasigacha rivojlangan.

Olimlarning ta’kidlashicha, antik davrlarda erkak va ayol o‘rtasidagi munosabatlar natijasida farzand
tug‘ilgan taqdirda, unga nisbatan befarqg munosabat, ya’'ni infantitsid holatlari kuzatilgan. Bunday munosabat
mohiyatan shafgatsizlikka asoslangan bo'lib, bolani dunyoga keltirgan shaxslar uchun uning nasl-nasabi va
taqdiri muhim ahamiyat kasb etmagan. Keyingi davrlarda esa ushbu munosabatlar tubdan o‘zgargan. Insonda
o'ziga tegishli narsalarga nisbatan egalik hissining shakllanishi va rivojlanishi o'z zurriyodiga bo‘lgan munosa-
batlarda ham o'z aksini topgan ©.

Mulkchilik shakllarining o‘zgarishi va turmush tarzining evolyutsiyasi kattalarning bolalarga nisbatan hissiy
munosabatlarining ham o‘zgarishiga olib kelgan. Xususan, XIX asr boshlaridan XX asr o‘rtalariga kelib, ota-
onalar farzandlarining jamiyatdagi o‘rni va ijtimoiylashuviga alohida e’tibor garatishni boshlaganlar. Keyingi davr-
larda esa bolalarning taqdiri, ularni qo‘llab-quvvatlash va rivojlanishiga ko‘maklashishning ahamiyati yanada
chuqurroqg anglab yetilgan. Ushbu tendensiya hozirgi davrda ham davom etib, farzandga e’tibor oilaviy qadri-
yatlarning ustuvor yo‘nalishiga aylangan. Shu bilan birga, bunday g‘amxo‘rlik psixologiyasi ham madaniy-tarixiy
o'ziga xoslikka ega.

Masalan, ayrim xalglarda bolaga kichik yoshda yuqori darajada mehr va e’tibor ko‘rsatiladi, o‘smirlik
davridan boshlab esa uning mustaqilligi tan olinadi va tarbiya uslublari mos ravishda o‘zgartiriladi. Boshqa
madaniy hududlarda esa, aksincha, bola ulg‘aygan sari ota-onaning nazorati va e’tibori kuchayadi. Osiyo
xalglarida, xususan, o‘zbek oilalarida ham oila kattaligi va serfarzandlik tufayli bolalarning erta rivojlanish
bosgichlariga nisbatan munosabat nisbatan tabiiy gabul qilinadi va ularning ma’naviy-ruhiy rivojlanishiga doim
ham yetarli darajada e’tibor qaratilavermaydi. Biroq bola ulg‘ayib, ijtimoiy faol bo‘la boshlagani sari ota-onaning
unga nisbatan g‘ururi, €’tibori va g‘amxo‘rligi ortib boradi. Ba’zan bu g‘amxo‘rlik haddan tashqari nazorat shaklini
olib, hatto voyaga yetgan farzandlar hayotiga aralashuv darajasiga yetadi. Bu esa gaynona-kelin yoki ota-o‘g’il
munosabatlarida taranglik va nizolarga sabab bo‘lishi mumkin &1,

Shu nugtai nazardan garaganda, ota-ona va farzand o‘rtasidagi munosabatlarning psixologik mazmuni
fagatgina g‘amxo’rlik yoki moddiy ta’minot bilan chegaralanmasligi ayon bo‘ladi. Ota-onaning bolaga nisbatan
hissiy munosabati, uning ehtiyojlarini anglash darajasi, chegaralarni belgilash uslubi, jazolash va rag‘batlanti-
rish mexanizmlari hamda bolani mustaqil shaxs sifatida gabul gilishi uning psixik rivojlanishiga bevosita ta’sir
ko‘rsatadi. Ota-ona farzandini ganday idrok etsa - masalan, itoatkor sub’yekt, “o‘zini oglashi lozim bo‘lgan
sarmoya” yoki mustagil shaxs sifatida - bola ham o‘ziga, atrofdagilarga va hayotga nisbatan shunga mos muno-
sabatlarni shakllantiradi. Shu bois ota-ona va farzand o‘rtasidagi munosabatni o‘ziga xos psixologik maktab
sifatida talgin gilish mumkin. Bu maktabda bola nafaqat axlogiy me’yorlarni, balki ishonch, sevgi, o‘zini himoya
gilish va nizolarni hal etish ko'nikmalarini ham egallaydi.

Zamonaviy o‘zbek oilalarida ota-ona va farzand o'rtasidagi munosabat ko‘pincha ikki garama-garshi
qutb orasida shakllanadi. Bir tomondan, bolaga nisbatan ortigcha g‘amxo‘rlik, nazorat va aralashuv kuzatilsa,
ikkinchi tomondan uning ichki kechinmalari, hissiyotlari va shaxsiy fikrlariga yetarli e’'tibor berilmasligi holatlari
uchraydi. Ba’zan ota-onalar farzandni moddiy jihatdan to‘liq ta’minlagan holda, uning asosiy psixologik ehtiyoj-
lari - tinglanish, tushunilish va gqadrlanish ehtiyojlarini e’tibordan chetda qoldiradilar. Natijada tashqi sharoitlar
yetarli bo‘lsa-da, ichki jihatdan bo‘sh, o‘zini gadrsiz his qiluvchi yoki hissiy jihatdan sovuglashgan o‘smirlar
shakllanishi mumkin. Bu esa keyinchalik koping xulg-atvorida dezadaptiv shakllar - gochish, inkor etish, agres-
siya yoki o‘zini ayblash kabi mexanizmlarning ustunlashuviga olib keladi.

Ota-ona va farzand munosabatlarini tahlil gilishda fagat tarixiy yoki individual omillar bilan cheklanib
bo‘lImaydi. Zamonaviy jamiyatda bu munosabatlar nafagat axloqgiy, balki huqugiy me’yorlar orqali ham tartibga
solinadi. Shu jihatdan O‘zbekiston Respublikasining Oila kodeksi muhim ahamiyatga ega bo'lib, unda ota-ona
va bola munosabatlarining asosiy psixologik tamoyillari huquqiy shaklda ifodalangan.

Xususan, Oila kodeksining 65-moddasida bolaning oilada yashash va tarbiyalanish huqugi mustahkamlab
go‘yilgan bo'lib, u bolaning ota-onasi bilan yashash, ularning g‘amxo‘rligidan foydalanish va har tomonlama
rivojlanish huqugini kafolatlaydi ['. Ushbu norma bolada bazaviy xavfsizlik hissi - ya’ni “men yolg‘iz emasman”
degan ichki ishonchning shakllanishiga xizmat qiladi. limiy tadqigotlar ham bargaror oilaviy muhitda voyaga
yetgan bolalarda ishonch va ijtimoiy moslashuv darajasi yuqori bo'lishini ko‘rsatadi.

Shuningdek, Oila kodeksining 68-moddasida bolaning o'z fikrini erkin ifoda etish huqugi belgilangan M. Bu
esa bola shaxsining sub’yekt sifatida tan olinayotganini bildiradi. limiy adabiyotlarda demokratik tarbiya uslubi
doirasida bolaning fikrini inobatga olish, uni eshitish va qo‘llab-quvvatlash o‘'smirda mustaqillik, ichki nazorat
va mas’uliyat hissini rivojlantirishi ta’kidlanadi. Amaliy kuzatishlar ham shuni ko‘rsatadiki, ota-onasi bilan erkin
mulogot qgila oladigan farzandlar konstruktiv koping strategiyalarini muvaffagiyatli go‘llashga moyil bo‘ladilar.

Mazkur munosabatlarning mohiyatini chuqurroq anglash uchun tarbiya tushunchasiga ham e’tibor garatish
zarur. Tarbiya - bu shaxsda jismoniy, ruhiy, axlogiy va ma’naviy sifatlarni shakllantirishga qaratilgan tizimli peda-
gogik jarayon bo‘lib, insonning jamiyatda to‘lagonli yashashi uchun zarur bo‘lgan xususiyatlarni rivojlantirishga
xizmat giladi Bl. Tarbiya insoniyat taraqqiyotining uzviy gismi bo'lib, avliodlararo qadriyatlar uzluksizligini ta’min-
laydi.

Iimiy adabiyotlarda tarbiya keng va tor ma’nolarda talqin etiladi. Keng ma’noda u shaxs shakllanishiga
ta’sir etuvchi barcha ijtimoiy omillar majmuini anglatadi, tor ma’noda esa shaxsning ma’lum sifatlarini rivojlan-
tirishga qaratilgan maxsus faoliyatni ifodalaydi ?2.

Tarbiya uslublari nuqtai nazaridan akademik A. Shoumarov oilalarni avtoritar, liberal, demokratik va aralash
turlarga ajratadi 2. Ushbu tasnifni ota-onaning bola tarbiyasiga bo‘lgan munosabatini tahlil gilishda ham qo‘llash
mumkin. Avtoritar tarbiya qat’iy nazorat va talablar bilan, liberal tarbiya esa erkinlik va past nazorat bilan tavsi-
flanadi. Demokratik tarbiya esa nazorat va erkinlik o‘rtasidagi muvozanatni ta’minlaydi. Aralash tarbiya esa
izchillikning yo‘qligi bilan ajralib turadi.

Oila tarbiyasi masalasida bir gator olimlarning garashlari ham muhim ahamiyatga ega. K. D. Ushinskiy
oilani tarbiyaning asosiy manbai sifatida baholagan bo‘lsa, L. S. Vigotskiy bola ijtimoiylashuvida oilaning hal
giluvchi rolini ta’kidlagan.

A. S. Makarenko esa to‘g'ri tashkil etilgan oilaviy tarbiyaning jamiyat rivojidagi ahamiyatini asoslab bergan.

E. G'. G'oziyev oiladagi psixologik muhitning bola rivojiga ta’sirini ilmiy jihatdan yoritgan, A. Shoumarov esa
demokratik munosabatlarning shaxs mustagqilligini rivojlantirishdagi rolini alohida ta’kidlagan 8. Shuningdek,
xorijiy va MDH olimlari tomonidan ham oila va shaxs rivoji o‘rtasidagi bog'liglik keng ko‘lamda organilgan.

Tadgiqot jarayonida suhbat, anketa va kuzatish metodlaridan, shuningdek, J. Piaje va |. S. Kon tomonidan
ishlab chigilgan “Ota-onalarning o‘smir yoshli farzandini tushunish” testi, A. Varga hamda B. Stolin tomonidan
yaratilgan “Ota-onalarning bolalarga bo‘lgan munosabati” test-so‘rovnomasi, R. Lazarus va S. Folkman
tomonidan 1988-yilda ishlab chigilgan hamda 2004-yilda T. L. Kryukova, Ye. V. Kuftyak va M. S. Zamishlyayeva
tomonidan moslashtirilgan “Lazarus koping testi’dan foydalanildi.

Avtoritar tarbiya uslubi tashqgi tomondan garaganda o‘ta tartibli va izchil ko‘rinadi. Bunday oilalarda bola
ko‘pincha gap qaytarmaydigan, intizomli, ota-onadan cho‘chib turadigan tarzda ulg‘ayadi. Dastlab bu holat
salbiy natija sifatida baholanmasligi mumkin, aksincha ayrim vaziyatlarda intizomlilik, mas’uliyat va talablarni
tez bajarish kabi ijobiy sifatlarning shakllanishiga ham xizmat giladi. Shu nuqtai nazardan, avtoritar tarbiya
o‘smirda koping xulg-atvorining ayrim tashqi elementlarini, xususan, bosimga tezkor javob berish va vaziyatga
tez reaksiya qilish ko‘nikmalarini kuchaytirishi mumkin. Birog muhim savol yuzaga keladi: o‘smir muammoni
anglab, mustaqil ravishda unga munosabat bildirishni o‘rganadimi yoki fagat jazodan qochish maqgsadida reak-
siya bildiradimi? Amaliy kuzatishlar shuni ko‘rsatadiki, avtoritar uslub ko‘proq ikkinchi yo‘nalishni, ya’ni qo‘rquy,
bosim va jazodan qochish kabi motivlarni kuchaytiradi. Xorijiy tadgiqotlarda ham ota-onaning gattiqqo‘lligi,
doimiy nazorat va bolani go‘rquv ostida ushlab turish uning ijtimoiy moslashuviga salbiy ta’sir ko‘rsatishi qayd
etilgan @,

Shuni alohida ta’kidlash joizki, avtoritar oilalarda o‘smir muammoning o‘ziga emas, avvalo ota-onaning
ehtimoliy reaksiyasi yoki kayfiyatiga e’tibor qaratadi. Ya'ni u muammoli vaziyatda “nima sodir bo‘ldi?” degan
savoldan ko'ra “uydagilar bilsa nima bo‘ladi?” degan ichki savol bilan yashaydi. Aynan shu nugtada koping
xulg-atvori salbiy yo‘nalishga buriladi. Masalan, o‘'smir maktabda past baho olsa, tengdoshlari bilan nizoga
kirishsa yoki muayyan xatoga yo‘l qo'ysa, muammoni ochiq muhokama qilish o‘rniga uni yashirishga, inkor
etishga yoki vaziyatdan qochishga moyillik namoyon etadi. Avtoritar tarbiya ayrim jihatlarda, masalan, tashqi
stressga chidamlilikni oshirishi mumkin. Biroq bu chidamlilik ko‘pincha sog‘lom hissiy regulyatsiyaga emas,
balki bolalikdan bosim ostida yashash natijasida shakllangan ichki zo‘rigishga asoslanadi. Natijada o‘smir
0z his-tuyg‘ularini ichiga yutadi, ochiq ifoda etmaydi; ba’zan ota-onaga qgarshi chigmaydi, biroq tengdoshlari
orasida keskin va agressiv xatti-harakatlarni namoyon qilishi mumkin. Demak, avtoritar tarbiya kopingni shakl-
lantiradi, ammo uni ko‘proq himoyaviy, rigid va moslashuvchan bo‘Imagan shaklda rivojlantiradi.

Ota-ona va farzand o‘rtasidagi munosabatlarda yana bir muhim jihat hissiy bog‘lanish va psixologik chega-
ralarning uyg‘unligidir. Ayrim oilalarda ota-onaning mehr-muhabbati haddan tashqari yaqginlik shaklida namoyon
bo‘ladi. Bunday sharoitda bola barcha garorlarini ota-onaga bog‘lab qabul qgilishga odatlanadi va mustaqil tanlov
gilishdan qo‘rgadi. Boshqa holatlarda esa ota-onalar farzandni “endi katta bo‘ldi” degan qarash bilan, aynigsa
o‘smirlik davridan keyin, deyarli nazoratsiz va hissiy qo‘llab-quvvatlashsiz qoldiradilar. Har ikkala holatda ham
sog‘lom psixologik rivojlanish uchun zarur bo‘lgan muvozanat buziladi. Shu bois, ota-ona va farzand o‘rtasidagi
sog‘lom munosabat modeli bir vaqtning o‘zida hissiy yaqinlik va aniq chegaralarning uyg‘unligini talab etadi.
Ya’ni bola sevib-gadrlanishi, biroq uning shaxsiy hayoti, tanlovi va mas’uliyati ham tan olinishi lozim.

O‘zbek oilalarida kuzatilayotgan yana bir dolzarb muammo - bu avlodlararo dunyoqarashlar to‘gnashuvi
bilan bog'liq psixologik zo‘rigishdir. Katta avlod vakillari orasida “ota-ona har doim haq” degan an’anaviy garash
hanuz kuchli saglanib qolgan bo‘lsa, yoshlar globallashuv, ragamli texnologiyalar va ijtimoiy tarmoglar ta’sirida
mustagqil fikrlash va oz hayot yo'lini tanlashga intiimoqgda. Ushbu ikki yondashuv o‘rtasida muvozanat ta’minlan-
maganda, oilaviy munosabatlarda keskinlik yuzaga keladi va muloqot ko‘proq buyruq, tanbeh hamda e’tirozlar
darajasida qolib ketadi. Bu esa o‘smirning ichki dunyosida ziddiyatlarni kuchaytiradi, oz qadr-gimmatining
pasayishi va tushunilmaslik hissining shakllanishiga olib keladi. Natijada o‘smir 0z muammolarini oila bilan
emas, balki tashqgi muhit - tengdoshlar, ijtimoiy tarmoglar yoki ayrim hollarda nosog‘lom ijtimoiy guruhlar bilan
baham ko‘rishga moyil bo‘lib qoladi.

Umuman olganda, yuqorida ko‘rib chigilgan to‘rtta tarbiya uslubi o‘smirning koping xulg-atvorini turlicha
yo‘nalishlarda shakllantiradi. Avtoritar tarbiya tashqi intizomni kuchaytiradi, biroq ko‘p hollarda o‘smirning
muammolarga mustaqil va erkin yondashish imkoniyatini cheklaydi. Liberal tarbiya hissiy jihatdan erkinroq
muhit yaratadi, ammo bu uslubda muammoni boshqgarishga xizmat giladigan mustaqillik va shaxsiy chega-
ralarni anglash har doim ham yetarli darajada shakllanmaydi. Aralash tarbiya esa eng noaniq holatni yuzaga
keltiradi, chunki bunda o‘smirda muammoli vaziyatlarga javob berishning barqaror va izchil tizimi to‘liq shakl-
lanmaydi. Demokratik tarbiya uslubi nisbatan eng magbul va sog‘lom muvozanatni ta’minlaydi, chunki bunday
oilada o‘smir nafagat muammoni ko‘ra oladi, balki uni anglash, his gilish va undan gochmasdan konstruktiv yo'l
bilan hal etishga ham o‘rganadi.

